
Opplæringsavdelinga
Hordaland fylkeskommune

JUSTERING AV UNDERVISNINGSTILBODET FOR SKULEÅRET 2015-2016 
(KLASSESAKEN).
Garnes vidaregåande skule viser til e-post frå Opplæringsavdelinga sendt 17.10.2014.

Leiargruppa ved skulen har diskutert framlegget til endringar for Garnes vidaregåande skule i 
«Utkast til Justering av undervisningstilbod for skuleåret 2015-2016». Vi har følgjande 
innspel og ønskje:

PROGRAMOMRÅDE MEDIUM OG KOMMUNIKASJON:
Skulen ønskjer å halde fram med same tilbodet innan programområde Medium og 
kommunikasjon som vi har hatt i alle år:
Vg1 Medium og kommunikasjon: 30 elevar i 2 klasser à 15 elevar.
Vg2 Medium og kommunikasjon: 30 elevar i 2 klasser à 15 elevar.
Vg3 Medium og kommunikasjon: 15 elevar i 1 klasse à 15 elevar.

KOMMENTAR: 
Programområdet står framfor ei strukturendring i 2016. Medium og kommunikasjon har på 
landsbasis hatt ein nedgang dei siste åra, noko vi trur mellom anna kan skyldast den uvissa ei 
strukturendring fører med seg. Det er viktig for skulen å oppretthalde fagmiljøet, både på 
elev og lærarsida fram til den nye endringa trer i kraft. Derfor ber vi om å få halde fram 
med 2 parallelle klasser både på Vg1- og Vg2-nivå. Til opplysing kan skulen seie at det har 
kome fleire elevar både i Vg1 og Vg2 klassane på Medium og kommunikasjon etter 
skulestart.

STUDIEFØREBUANDE PROGRAMOMRÅDE (STUSP):
NEDLEGGING:
Leiargruppa er svært oppteken av å ha minimum to parallelle klasser på kvart trinn. I førre og 
inneverande skuleår har skulen berre hatt ei klasse Vg1 STUSP. I skuleåret 2013/2014 hadde 
skulen ei klasse på 30 elevar. Denne klassa er no ei Vg2 klasse. I tråd med dette vil skulen 
berre ha ei Vg3 klasse skuleåret 2015/2016. Opplæringsavdelinga foreslår i «Utkast til 
Justering av undervisningstilbod for skuleåret 2015-2016» nedlegging av ei Vg3 klasse 
STUSP ved Garnes Vgs for neste skuleår, - og slik må det bli.  

OPPRETTING: 
STUDIEFØREBUANDE PROGRAMOMRÅDE: 
Vg1 Studieførebuande programområde: Inntil 54 elevar i 2 klasser à 27 elevar.
Vg2 Studieførebuande programområde: Inntil 54 elevar i 2 klasser à 27 elevar.

I TILLEGG HAR VI:
Vg3 Studieførebuande programområde: Inntil 27 elevar i 1 klasse.
Vg3 Påbygg til generell studiekompetanse: Inntil 54 elevar i 2 klasser à 27 elevar.

KOMMENTAR: 
Prognoseinntaket våren 2014 viste større auke i søkjartalet til Vg1 STUSP ved Garnes 
vidaregåande skule enn til nokon annan av bydelsskulane kring Bergen sentrum. Trass i dette
valde Opplæringsavdelinga å tilrå politikarane gjennom uttale frå Fylkesrådmannen berre å 
opprette ei klasse Vg1 STUSP. 

Både i Utval for Opplæring og helse den 13. mai i år og i Fylkesutvalet den 20. mai opplyste 
inntaksleiar Nils Skavhellen at det nesten ikkje fanst søkjarar på lågare nivå etter 
primærsøkjarane. Difor kunne ikkje Opplæringsavdelinga tilrå meir enn ei klasse Vg1 STUSP 
ved Garnes vidaregåande skule. Etter første inntaksomgang vart det teken inn ei klasse med 
40 elevar til Vg1 STUSP ved skulen. På ventelista til dette programområdet ved Garnes 
vidaregåande skule stod det då 26 elevar. Prognosetala for ei eventuell venteliste, som vart 
presentert i dei politiske utvala, viste seg ikkje å vere riktig. Hausten 2014 kunne skulen lett 
ha fylt opp til to fulle klasser. Skulen vart nærast nedringd før og etter skulestart av elevar og 
foreldre som ønskte skuleplass ved Garnes vidaregåande skule. På grunn av politisk vedtak i 
Fylkesutvalet om at skulen berre skal ha ei klasse kunne ikkje rektor ta imot elevar utover dei 
40 vi no har i ei klasse.

Vg1 STUSP FRÅ HAUSTEN 2015:
Prognosetala for ungdomsskuleelevar er større for neste skuleår enn det er i inneverande år.
Dette viser òg tala frå eliteklubbane Arna-Bjørnar fotball og Bjørnar handball som skulen har 
eit tett samarbeid med gjennom programfaget Toppidrett. Skulen reknar med ei monaleg auke 
i søkjartala på Vg1 nivå. Rektor ønskjer å vise til e-post frå Direktør for Opplæring, dagsett
12.07.2013. Han gav her følgjande opplysing på spørsmål frå skulen om å få oppretthalde 
tilbodet med to Vg1 klasser STUSP ved skulen hausten 2013: «Når tilsvarande vedtak har 
blitt gjort tidlegare, har det vore vanleg at ein meiner at elevtalet ved 1. inntaksomgang skal 
leggjast til grunn.» Dette syner seg å vere eit godt og riktig prinsipielt standpunkt når 
resultatet av tidlige vedtak kan føre til så store og drastiske som Garnes vgs opplevde for 
skuleåret 2014/2015.

Vg2 STUSP FRÅ HAUSTEN 2015:
Mange av dei elevane som ringde og fekk avslag i telefon like før/etter skulestart har stilt 
spørsmål om det er høve til å søkje seg inn på skulen på Vg2-nivå. Vi reknar difor med at 
elevtalet vil auke langt utover 40 elevar på Vg2 STUSP frå hausten 2014. Skulen sitt gode 
samarbeid med dei lokale idrettsmiljøa heng nok saman med dei gode rekrutteringstala. 

KONKLUSJON: Røynslene våre frå skuleåret 2014/2015 seier oss at det vil vere
grunnlag for å opprette 2 parallelle klasser både på Vg1 STUSP og Vg2 STUSP frå 
hausten 2015.

Garnes, 29.10.2014.

Venleg helsing

Aud Åsne Kvamme
       rektor


